
BASES REGULADORAS PARA A ELABORACIÓN DUNHA LISTA DE 
RESERVA PARA A COBERTURA TEMPORAL DO POSTO DE XEFE/A  DA 

POLICÍA LOCAL DO CONCELLO DE CAMBADOS 

Expediente 5487/2019 

Primeira. Obxecto da Convocatoria.

O obxecto desta convocatoria é a elaboración dunha lista de reserva para a cobertura 
temporal do posto de Xefe/a da Policía Local do Concello de Cambados nos casos de 
ausencia ou enfermidade do/a titular e nos casos de vacante de acordo co establecido, 
respectivamente, nos parágrafos cuarto e quinto do artigo 27 da Lei 4/2007 do 20 de 
abril de coordinación de policías locais. 

As  funcións  do  posto  de  traballo  están  definidas  pola  citada  Lei  e  polo  Decreto 
243/2008 do 16 de outubro polo que se desenvolve a Lei 4/2007 do 20 de abril de 
coordinación de policías locais, así como demáis normativa de concordante aplicación.

As  retribucións  salariais,  ademais  dos  conceptos  retributivos  propios,  incluirán  as 
retribucións complementarias que lle correspondan á categoría da Xefatura, do mesmo 
xeito que a parte proporcional das pagas extras.

A vixencia do nomeamento vincularase a que o seu titular se atope ausente ou de baixa 
por enfermidade ou se atope vacante a praza de Xefatura da Policía Local; neste último 
caso no prazo máximo de doce meses publicarase a convocatoria pública do posto. 

Segunda. Condicións e requisitos dos aspirantes.

Persoal funcionario de carreira pertencente ao corpo da Policía Local de Cambados con, 
polo menos, tres anos de antigüidade no desenvolvemento das súas funcións.

Terceira. Publicación e solicitudes.

1.A presente  convocatoria  será publicitada a  través do  Taboleiro da Policía  Local  e 
Taboleiro de Anuncios do Concello (https://cambados.sedelectronica.gal/info.0).

2.As instancias solicitando tomar parte no proceso selectivo estenderanse no impreso 
normalizado  de  solicitude  que  se  adxunta  no  Anexo  I  e  presentaranse  en  papel  no 
Rexistro Xeral do Concello de Cambados; a través do Rexistro electrónico da entidade 
(https://cambados.sedelectronica.gal/info.0) ou en calquera dos lugares establecidos no 

artigo en 16.4 da Lei 39/2015 do 1 de outubro de  procedemento administrativo común 
das Administracións Públicas.

O prazo de presentación de solicitudes será de cinco días naturais contados a partir do 
seguinte á publicación da presente convocatoria nos citados medios de difusión.

Cuarta. Admisión e exclusión de candidatos.

Transcorrido o prazo de presentación de solicitudes a presidencia ditará resolución, que 
se deberá publicar no taboleiro de anuncios do Concello indicando a lista provisional de 
admitidos  e  excluídos;  a  designación  nominal  do  Tribunal  Cualificador  así  como o 
lugar,  data e hora no que se realizará a avaliación dos méritos alegados sinalándose 
prazo dun día hábil para emendar o defecto que motivase a exclusión ou omisión.

No caso de se producir reclamacións deberase ditar nova resolución estimándoas ou 
desestimándoas coa publicación definitiva de admitidos e excluídos no Taboleiro de 
Edictos do Concello.

Os aspirantes que no prazo sinalado non emenden a exclusión ou non aleguen a omisión 
serán definitivamente excluídos da participación nas probas. 

De non presentarse reclamación ningunha, ou se a documentación presentada cumpre 
cos requisitos establecidos nas bases, a lista provisional elevarase a definitiva.

Quinta. Sistema de selección.

Establécese o sistema de concurso de méritos no que se valorarán os méritos específicos 
adecuados ás características do posto de traballo consonte ao baremo establecido no 
Anexo II  da Orde do 28 de  xaneiro  de  2009 pola que  se  determinan as  probas  de 
selección,  temarios  e  baremos  de  méritos  para  o  ingreso,  promoción  interna  e 
mobilidade nos corpos de policías locais, para a integración dos vixilantes e auxiliares 
de policía ou interinos, para o acceso como vixilantes municipais e a contratación de 
auxiliares de  policía  de  tempada (“Promoción interna ata  a  categoría  de  intendente: 
baremo de méritos para a fase de concurso”) (DOG nº 22 de 02.02.2009) (Inclúese no 
Anexo II das presentes Bases).

Os aspirantes, xunto coa solicitude de participación na respectiva convocatoria, deberán 
presentar copia dos documentos acreditativos dos méritos que aleguen.

Os méritos que non se aporten ou aleguen coa solicitude de participación ou non se 
acrediten  ata  a  data  da  sesión  de  avaliación  non  se  terán  en  conta  polo  Tribunal 
Cualificador. 

Os méritos referidos á experiencia na Administración Pública acreditaranse mediante 
certificado expedido polo órgano competente da Administración na que prestaran os 
servizos no que se faga constar a categoría desempeñada e a duración das relacións de 
servizo.

Os méritos referidos á experiencia como Policía Local de Cambados apreciaranse de 
oficio pola Administración.

O  resto  de  méritos  aportarase  a  través  da  copia  da  documentación  que  acredite 
fehacientemente a concorrencia do mérito alegado. 

Os méritos e requisitos e calquera outro dato deberán de estar referidos ao último día do 
prazo establecido para a presentación de solicitudes. 

Sexta. Tribunal Cualificador

O  Tribunal  cualificador  conformarase  de  acordo  co  artigo  60  do  Real  Decreto 
Lexislativo 5/2015, de 30 de outubro, polo que se aproba o texto refundido da Lei do 
estatuto básico do empregado público.

A composición  dos  tribunais  será  predominantemente  técnica  e  os  seus  membros 
deberán posuír titulación ou especialización igual ou superior á esixida para o acceso ás 
prazas convocadas. 

Non  poderá  formar  parte  do  tribunal  cualificador  o  persoal  de  elección  ou  de 
designación política, os funcionarios interinos e o persoal eventual.

Tódolos membros do tribunal, a excepción do presidente, deberán posuír titulación ou 
especialización igual ou superior á esixida para o acceso ás prazas convocadas e terán 
voz e voto.

A Presidencia poderá dispoñer a incorporación aos traballos do Tribunal de asesores 
especialistas,  con  voz  e  sen  voto,  cando  a  natureza  ou  circunstancias  dalgunha  das 
probas  así  o  aconselle,  limitándose  os  mencionados  asesores  a  prestar  a  súa 
colaboración nas súas especialidades técnicas.

Os membros do tribunal deberanse abster de intervir comunicándoo ó Sr. Presidente 
cando concorra neles algunha das circunstancias previstas no artigo 23 da Lei 40/2015 
do 1 de outubro, de réxime xurídico do sector público así como cando realizasen tarefas 

de  preparación  de  aspirantes  durante  os  cinco  anos  anteriores  á  publicación  desta 
convocatoria. 

Así mesmo os aspirantes poderán recusar ós membros do tribunal cando nos mesmos 
concorra algunha das circunstancias previstas para a abstención e de conformidade co 
establecido no artigo 24 da Lei 40/2015 do 1 de outubro, de réxime xurídico do sector  
público.

O  tribunal  cualificador  non  poderá  actuar  ou  se  constituír  sen  a  asistencia,  como 
mínimo, de máis da metade dos seus membros, sendo imprescindible en todo caso a 
asistencia  do  presidente  e  do  secretario,  actuando  con  suxeición  ás  bases  da 
convocatoria  e  quedando  facultado  para  resolver  cantas  cuestións  se  susciten  na 
interpretación das mesmas.

Todos os membros do tribunal terán voz e voto.

O  tribunal  queda  autorizado  para  resolver  cantas  dúbidas  poidan  expoñerse  e  para 
adoptar os acordos que garantan a boa orde da convocatoria, en todo o non previsto 
polas presentes bases e normativa aplicable.

As resolucións do tribunal cualificador vinculan á Administración, sen prexuízo de que 
esta, no seu caso, poida proceder á súa revisión, conforme ao previsto nos artigos 106 e 
seguintes da Lei 39/2015 do 1 de outubro de  procedemento administrativo común das 
Administracións Públicas.

Contra as resolucións e actos do tribunal e os seus actos de trámite cualificados poderá 
interporse  recurso  ante  a  autoridade  que  nomee  ao  seu  Presidente  nos  termos 
establecidos na  Lei 39/2015 do 1 de outubro de  procedemento administrativo común 
das Administracións Públicas.

Sétima. Relación de aprobados

Unha  vez  realizadas  as  cualificacións  finais,  o  Tribunal  publicará  no  Taboleiro  de 
anuncios municipal a relación, por orde de puntuación, dos aspirantes para a posterior 
aprobación da lista de reserva por parte da Alcaldía.

Oitava. Funcionamento da lista de reserva

Cando sexa necesario proceder a un chamamento ofertarase en primeiro lugar aos/ás 
aspirantes  que  obtivesen  a  maior  puntuación  no  proceso  selectivo,  notificándoselle 
mediante calquer medio válido en dereito e outorgándolle prazo de 48 horas para que 
acepte ou renuncie ao posto ofertado, así mesmo tentarase comunicar por teléfono coa 
finalidade de acurtar os prazos. 

Cando se produza o cesamento dun integrante da lista, este reincorporarase ao posto da 
lista que lle corresponda por puntuación.

Novena. Renuncias 

Con  carácter  xeral  a  non  aceptación  ou  renuncia  a  unha  cobertura  dará  lugar  as 
seguintes medidas:

-Primeira renuncia: Tres meses de exclusión.

-Segunda renuncia: Seis meses de exclusión.

-Terceira renuncia: Exclusión definitiva da lista.

A renuncia non será causa de exclusión da lista, nin temporal nin definitiva, cando o 
aspirante xustifique que se atopa en situación de incapacidade temporal.

Décima. Lista de espera

Os  restantes  candidatos  aprobados,  pola  orde  da  puntuación  obtida,  poderán  ser 
chamados no caso de que o primeiro non acepte o nomeamento ou cando por calquera 
outra causa se revoque o nomeamento deste, e así sucesivamente.

A lista terá unha vixencia de 2 anos, contados desde o día seguinte ao do nomeamento 
do primeiro aspirante cando concorra algunha situación de necesidade. 

Decimoprimeira. Cesamento

O cesamento do persoal producirase, ademais de polas causas que determinan a perda 
da condición de persoal funcionario de carreira, cando concorra algunha das seguintes 
circunstancias:

a)Resolución da convocatoria pública do posto, no caso de vacante.
b)Reincorporación do titular do posto, no suposto de substitución transitoria deste.
c)Incumprimento sobrevido dos requisitos esixidos para o desempeño do posto.

Decimosegunda.  Recursos e normativa aplicable.

As presentes  bases  da  convocatoria  e  cuantos  actos  administrativos  derívense  dela, 
poderán ser impugnados polos interesados na forma e prazos establecidos na Lei de 
Réxime Xurídico das Administracións Públicas e Procedemento Administrativo Común 
e na Lei Reguladora da Xurisdición Contencioso-Administrativa.

ANEXO I

MODELO DE SOLICITUDE

D______________________________________________________,  provisto  do 
DNI._____________,  e  domicilio  en, 
____________________________________________,  localidade  ____________, 
Teléfono______________, ocupando praza de _____________

EXPÓN

Que  tendo  coñecemento  da  convocatoria  interna  do  concurso  de  méritos  para  a 
elaboración dunha lista de reserva para a cobertura temporal do posto de Xefe/a da 
Policía Local do Concello de Cambados,

DECLARO:

-Que cumpro con todos e cada un dos requisitos establecidos nas Bases da convocatoria.

-Que son funcionario de carreira pertencente ao corpo da Policía Local do Concello de 
Cambados coa categoría do posto ou da inmediata inferior con, polo menos, tres anos de 
antigüidade  no  desenvolvemento  das  miñas  funcións  (A  apreciar  de  oficio  pola 
Administración).

Que coa presente solicitude aporto a seguinte documentación:

 Copia do DNI

 Méritos (no seu caso).

Por todo o anterior,

SOLICITO

Sexa admitida a presente solicitude para formar parte no concurso de méritos convocado 
para a elaboración dunha lista de reserva para a cobertura temporal do posto de Xefe/a 
da Policía Local do Concello de Cambados

Cambados, a .......... de ....... de 2019

Sra. Alcaldesa do Concello de Cambados

ANEXO II 

MÉRITOS

A.1. Titulacións académicas. 

Tendo en conta o previsto no artigo 76 e na disposición transitoria terceira do Estatuto 

básico do empregado público, as titulacións que se baremarán serán as seguintes: 

-Título universitario de posgrao, doutor ou equivalente: 3,00 puntos. 

-Título  universitario  de  grao,  licenciado,  arquitecto,  enxeñeiro  ou  equivalente:  2,00 

puntos. 

-Técnico  superior,  diplomado  universitario,  enxeñeiro  técnico,  arquitecto  técnico, 

diplomado superior en criminoloxía, ciencias policiais ou equivalente: 1,50 puntos. 

-Bacharel, técnico ou equivalente: 0,50 puntos. 

Puntuación máxima da epígrafe A.1: 4,00 puntos. 

Non se valorará a titulación requirida para o acceso á categoría á que se aspira, agás que 

se posúa máis dunha. 

Tampouco se terán en conta, para os efectos de valoración, as titulacións necesarias ou 

as que se empregasen como vía de acceso para a obtención dunha titulación superior xa 

valorada. 

Para  os  efectos  de  equivalencia  de  titulación  só  se  admitirán  as  recoñecidas  polo 

ministerio competente na materia como títulos académicos de carácter oficial e validez 

en todo o territorio nacional, debendo achegarse a correspondente declaración oficial de 

equivalencia, ou disposición na que se estableza esta e, se é o caso, o BOE en que se 

publica. 

Só se valorarán os títulos antes citados, non os cursos realizados para a súa obtención. 

A.2. Antigüidade. 

Para  os  efectos  de  valoración  da  antigüidade  só  serán  tidos  en  conta  os  servizos 

prestados como funcionario de carreira. 

-Por cada ano de servizos ou fracción superior a seis meses prestados nos corpos de 

policía local: 0,20 puntos. 

-Por cada ano de servizos ou fracción superior a seis meses prestados noutros corpos e 

forzas de seguranza: 0,10 puntos. 

-Por cada ano de servizos ou fracción superior a seis meses prestados noutros corpos das 

administracións públicas: 0,05 puntos. 

Puntuación máxima do apartado A.2.: 4,00 puntos. 

A.3. Formación e docencia. 

A.3.1. Formación profesional continua: 

A.3.1.1.  Os  cursos  de  formación  profesional  ou  outras  actividades  formativas 

desenvoltas directamente pola Academia Galega de Seguridade Pública, ou mediante 

convenios ou protocolos de colaboración con concellos, deputacións e outras entidades 

públicas, serán valorados de acordo ao seguinte baremo: 

-Cada hora presencial en actividades con exame de aproveitamento: 0,025 puntos. 

-Cada hora a distancia en actividades con exame de aproveitamento: 0,020 puntos. 

-Cada hora en actividades formativas de asistencia presencial: 0,015 puntos. 

-Cada hora en actividades formativas de asistencia en formación en liña: 0,010 puntos. 

A.3.1.2. Os cursos de manifesto interese policial homologados pola Academia Galega 

de  Seguridade  Pública,  superados  nas  universidades,  administracións  públicas  ou  a 

través dos plans de formación continua, serán valorados de acordo ao seguinte baremo: 

-Ata 20 horas lectivas: só asistencia 0,20 puntos; aproveitamento 0,30 puntos. 

-Entre 21 e 40 horas lectivas: só asistencia 0,35 puntos; aproveitamento 0,50 puntos. 

-Entre 41 e 70 horas lectivas: só asistencia 0,45 puntos; aproveitamento 0,65 puntos. 

-Entre 71 e 100 horas lectivas: só asistencia 0,50 puntos; aproveitamento 0,75 puntos. 

-Entre 101 e 200 horas lectivas: só asistencia 0,75 puntos; aproveitamento 1,00 punto. 

-Máis de 200 horas lectivas: só asistencia 1,00 punto; aproveitamento 1,30 puntos. 

Non se terán en conta, para os efectos de valoración: os cursos obrigatorios que formen 

parte do proceso de selección para o acceso a calquera categoría ou emprego dos corpos 

e forzas de seguranza; os cursos repetidos, agás que transcorrese un período superior a 

cinco  anos  desde  a  finalización  do  primeiro  curso,  e  os  cursos  necesarios  para  a 

obtención das titulacións da epígrafe A.1 do anexo II desta orde, nin a superación de 

materias destes. 

A.3.2. Docencia: 

A.3.2.1.  A participación  como  profesor  en  cursos  ou  outras  actividades  formativas 

desenvoltas directamente pola Academia Galega de Seguridade Pública, ou mediante 

convenios ou protocolos de colaboración con concellos, deputacións e outras entidades 

públicas, dirixidos en particular aos corpos de policía local, ou tamén ao colectivo dos 

corpos e forzas de seguranza, valoraranse por hora impartida a razón de: 

-Cada hora en actividades formativas de asistencia presencial: 0,020 puntos. 

-Cada hora en actividades de formación en liña: 0,015 puntos. 

A.3.2.2. A participación como profesor en cursos ou outras actividades formativas de 

manifesto interese policial dirixidos en particular aos corpos de policía local, ou tamén 

ao  colectivo  das  forzas  e  corpos  de  seguranza,  desenvoltas  nas  universidades, 

administracións públicas ou a través dos plans de formación continua, valoraranse por 

hora impartida a razón de: 

-Cada hora en actividades formativas de asistencia presencial: 0,015 puntos. 

-Cada hora en actividades de formación en liña: 0,010 puntos. 

O mesmo curso impartido en máis dunha ocasión só computará unha vez,  agás que 

transcorrese un período superior a cinco anos desde a súa impartición. 

Os méritos desta epígrafe A.3. deberán acreditarse dentro do prazo que se determine, 

mediante a presentación dos diplomas ou certificados correspondentes, que expresarán 

claramente os contidos xerais e as horas de formación ou docencia, se é o caso. 

Puntuación máxima do apartado A.3.: 8,00 puntos. 

A.4. Distincións e recompensas oficiais. 

-Placa individual ao mérito da policía local: 2,00 puntos. 

-Placa colectiva ao mérito da policía local: 1,5 puntos. 

-Medalla ao mérito da policía local: 1,00 punto. 

-Medalla ou cruz ao mérito policial doutros corpos: 0,75 puntos. 

-Distinción do órgano colexiado competente do concello: 0,25 puntos. 

Puntuación máxima da epígrafe A.4.: 2,00 puntos. 

A.5. Idiomas. 

O  coñecemento  doutro  idioma  distinto  ao  español  e  ao  galego,  acreditado  por 

certificado de Escola Oficial de Idiomas, valorarase a razón de: 

a) Ciclos. 

-Certificado de superación do ciclo elemental: 1,00 punto. 

-Certificado de superación do ciclo superior: 2,00 puntos. 

b) Niveis. 

-Certificado superación nivel básico: 0,65 puntos. 

-Certificado superación nivel intermedio: 1,30 puntos. 

-Certificado superación nivel avanzado: 2,00 puntos. 

Só se terá en conta o ciclo ou nivel de máis valor dos que se acrediten. 

Puntuación máxima do apartado A.5.: 4,00 puntos. 

A.6. Lingua galega. 

-Celga 1: 0,25. 

-Celga 2: 0,50. 

-Celga 3: 0,75. 

-Celga 4: 1,00. 

-Curso de iniciación: 0,75. 

-Curso de perfeccionamento: 1,00. 

-Curso de linguaxe administrativa nivel medio: 1,50. 

-Curso de linguaxe administrativa nivel superior: 2,00. 

Só se terá en conta o título de máis nivel dos que se acrediten. 

Puntuación máxima do apartado A.6.: 2,00 puntos. 

